















ЦЭРГИЙН АЛБА ХААГЧИЙН ТЭТГЭВЭР, ТЭТГЭМЖИЙН ТУХАЙ ХУУЛИЙН
ХЭРЭГЖИЛТИЙН ҮР ДАГАВАРТ ХИЙСЭН ҮНЭЛГЭЭ
































Улаанбаатар хот
2024 он
АГУУЛГА

Удиртгал

НЭГ.ТӨЛӨВЛӨХ ҮЕ ШАТ

	1.1. Үнэлгээ хийх шалтгааныг тодорхойлох
	1.2. Үнэлгээ хийх хүрээг тогтоох
	1.3. Шалгуур үзүүлэлтийг сонгож тогтоох
	1.4. Үнэлгээний харьцуулах хэлбэрийг сонгох
	1.5. Шалгуур үзүүлэлтийг томьёолох
1.6. Мэдээлэл цуглуулах аргыг сонгох

ХОЁР.ХЭРЭГЖҮҮЛЭХ ҮЕ ШАТ

	2.1. Холбогдох субьектээс судалгаа авах

ГУРАВ.ҮНЭЛЭХ ҮЕ ШАТ

3.1. “Зорилгод хүрсэн түвшин” шалгуур үзүүлэлтийн хүрээнд үнэлсэн байдал

ДӨРӨВ.ДҮГНЭЛТ

ТАВ.САНАЛ


УДИРТГАЛ

Дэлхийн улс орон бүр өөрийн үндэсний аюулгүй байдлыг хангах тусгайлсан чиг үүрэг бүхий байгууллагатай байдаг бөгөөд тухайн байгууллагын ажилтан, алба хаагчдад улс орнууд харилцан адилгүй нийгэм хамгааллын үйлчилгээ үзүүлдэг. Монгол Улсын хувьд үндэсний аюулгүй байдлыг хангах чиг үүрэгтэй байгууллагуудыг тус харилцааг зохицуулж буй Үндэсний аюулгүй байдлын тухай хуулийн 7 дугаар зүйлд заасан.

Үндэсний аюулгүй байдлыг хангах чиг үүрэгтэй Зэвсэгт хүчин, хилийн ба дотоодын цэрэг, тагнуул, төрийн тусгай хамгаалалт, цагдаа, шүүх шинжилгээний болон авлигатай тэмцэх, онцгой байдлын асуудал эрхэлсэн болон шүүхийн шийдвэр гүйцэтгэх байгууллагад алба хааж буй генерал, офицер, ахлагч, түрүүч, байлдагч, цэрэг, цагдаагийн сургуулийн сонсогч /цаашид “цэргийн алба хаагч” гэх/ нарт тэтгэвэр, тэтгэмж тогтоож олгохтой холбогдсон харилцааг зохицуулсан Цэргийн алба хаагчийн тэтгэвэр тэтгэмжийн тухай хуулийг Монгол Улсын Их Хурал 1994 онд баталсан. Тус хууль батлагдсанаас хойш цаг үеийн болон нийгмийн хэрэгцээ шаардлагаар нийт 27 удаа нэмэлт, өөрчлөлт орж, тухайн хуулийг нэг мөр мөрдөх, хэрэглэх талаар Улсын дээд шүүх 2 тайлбар гаргасан.

Цэргийн алба хаагчийн тэтгэвэр, тэтгэмжийн тухай хуулийн 10, 14, 20 дугаар зүйлд заасны дагуу үндэсний аюулгүй байдлыг хангах чиг үүрэгтэй байгууллага болох Зэвсэгт хүчний Жанжин штабаас албан үүргээ гүйцэтгэж яваад амь эрсэдсэн, нас барсан цэргийн алба хаагчийн гэр бүлд сүүлийн 5 жилийн хугацаанд 715,172,277 сая төгрөгийн нэг удаагийн тэтгэмжийг олгоод байна.[footnoteRef:1] [1:  Зэвсэгт хүчний Жанжин штабын даргын тушаалаар 2022, 2023 онд нас барсан цэргийн алба хаагчийн ар гэрт олгосон нэг удаагийн тэтгэмжийн судалгаа] 


Монгол Улсын Их Хурлын 2021 оны 1 дүгээр сарын 22-ны өдрийн 12 дугаар тогтоолоор баталсан “Монгол Улсын хууль тогтоомжийг 2024 он хүртэл боловсронгуй болгох үндсэн чиглэл” баримт бичигт батлан хамгаалах чиглэлээр Цэргийн алба хаагчийн тэтгэвэр, тэтгэмжийн тухай хуульд нэмэлт, өөрчлөлт оруулахаар тусгаж, Ахмад настны тухай хуульд заасан нийгмийн баталгаагаар хангагдах, цэргийн тэтгэвэр авагч нас барсан тохиолдолд түүний ар гэрт оршуулгын тэтгэмж олгохтой холбоотой эрх зүйн зохицуулалтыг тусгахаар заасан.

Дээрх Монгол Улсын Их Хурлын 2021 оны 12 дугаар тогтоолын дагуу нас барсан цэргийн алба хаагчийн ар гэрт төрөөс үзүүлэх нийгэм хамгааллын зохицуулалт болох Цэргийн алба хаагчийн тэтгэвэр, тэтгэмжийн тухай хуулийн 10, 14, 20 дугаар зүйлийн хэрэгжилтийн үр дагаварт Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ыг баримтлан үнэлгээ хийсэн болно.


НЭГ.ТӨЛӨВЛӨХ ҮЕ ШАТ

Цэргийн алба хаагчийн тэтгэвэр, тэтгэмжийн тухай хууль /цаашид “ЦАХТТтХ” гэх/-ийн 10, 14, 20 дугаар зүйлийн хэрэгжилтийн үр дагаварт үнэлгээ хийх ажлыг Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ын /цаашид “аргачлал” гэх/ дагуу төлөвлөх, хэрэгжүүлэх, үнэлэх гэсэн 3 үе шаттайгаар хийж гүйцэтгэсэн ба “төлөвлөх” шатанд дараах ажлыг хийж гүйцэтгэв. Үүнд:

1. Үнэлгээ хийх шалтгааныг тодорхойлох;
2. Үнэлгээ хийх хүрээг тогтоох;
3. Шалгуур үзүүлэлтийг сонгож тогтоох;
4. Харьцуулах хэлбэрийг сонгох;
5. Шалгуур үзүүлэлтийг томьёолох;
6. Мэдээлэл цуглуулах аргыг сонгох.

	1.1. Үнэлгээ хийх шалтгааныг тодорхойлох

	Цэргийн алба хаагч нь ЦАХТТтХ-ийн 10 дугаар зүйлийн 1 дэх хэсэгт заасан шалтгааны улмаас нас барсан бол түүний гэр бүлийн хөдөлмөрийн чадваргүй гишүүдийн тэжээгчээ алдсаны тэтгэвэр авах, нас барагчийн ар гэрт олгох тэтгэмжийн харилцааг өнөөдрийн нөхцөлд шинээр зохицуулах шаардлага үүссэн эсэхийг тодорхойлох зорилгоор хулийн хэрэгжилтийг үнэлэх зайлшгүй шаардлагатай тул энэхүү судалгааг хийв.

	1.2. Үнэлгээ хийх хүрээг тогтоох

	Үнэлгээний хүрээ тогтоох ажиллагаа нь хууль тогтоомжийн хэрэгжилтийн үр дагаврыг судлах явцад агуулгын хувьд чухал ач холбогдолтой, нөлөөлөл үзүүлэх хамгийн гол зохицуулалтыг тодорхойлоход чиглэх шаардлагатай тул хүрээг дараах зохицуулалтаар тогтоолоо. Үүнд:

- 10 дугаар зүйл /Хөдөлмөрийн чадвар алдсаны тэтгэвэр авах эрх/, 
	- 14 дүгээр зүйл /Тэжээгчээ алдсаны тэтгэврийн хэмжээ/, 
	- 20 дугаар зүйл /Нас барагчийн ар гэрт олгох тэтгэмж/.

	1.3. Шалгуур үзүүлэлтийг сонгож тогтоох

	Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу дээрх хуулийн зохицуулалтуудын хэрэгжилтийг үнэлэхэд оновчтой, бодитой, хэмжиж болохуйц байдлыг баримталж, мөн үнэлгээний хүрээ, онцлогоос хамааран дараах шалгуур үзүүлэлтийг сонгосон болно. Үүнд: 

	1. “Зорилгодоо нийцэж байгаа байдал”.

	1.4. Харьцуулах хэлбэрийг сонгох

	Үнэлгээний явцад ЦАХТТтХ-ийн 10, 14, 20 дугаар зүйлийг аргачлалын 3.5.3.1-т заасан “байх ёстой болон одоо байгаа” хэлбэрийг сонгосон болно.


	Д/д
	Харьцуулах хэлбэр
	Ойлголт, онцлог

	1
	Байх ёстой болон одоо байгаа
	хууль тогтоомж хүчин төгөлдөр үйлчилж эхэлснээс хойш гарсан үр дагавар (одоо байгаа нөхцөл байдал)-ыг бодитой хэмжиж тогтоосон үзүүлэлтүүдийг тухайн хууль тогтоомжоор тогтоосон шаардлага, норм, хугацаа, давтамж, хэмжиж болохуйц тодорхой тоогоор илэрхийлэгдсэн тоон үзүүлэлттэй харьцуулах хэлбэрээр хууль тогтоомжийн зорилгын хэрэгжилт ямар түвшинд байгааг тогтооно

	2
	Хууль тогтоомж батлагдахаас өмнөх болон хууль тогтоомж батлагдсанаас хойш
	хууль тогтоомж хүчин төгөлдөр үйлчлэхээс өмнөх нөхцөл байдлыг хууль тогтоомж хүчин төгөлдөр хэрэгжсэний дараах нөхцөл байдал буюу хууль тогтоомжийн хэрэгжилтийн явцад гарч байгаа үр дагавартай харьцуулан дүн шинжилгээ хийхийг

	3
	Хууль хүчин төгөлдөр үйлчилж эхэлснээс хойш
	хууль тогтоомж хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг он дарааллаар судалж тогтооход чиглэгдэнэ

	4
	Тохиолдол судлах
	хууль тогтоомж (түүний зүйл, хэсэг, заалт), эсхүл үнэлгээний хүрээгээр тогтоосон ижил төстэй эрх зүйн хэм хэмжээ өөр, өөр орчин нөхцөлд (бусад улсад, өөр орон нутагт гэх мэт) хэрэгжиж байгаа байдлыг харьцуулан дүн шинжилгээ хийхийг



1.5. Шалгуур үзүүлэлтийг томьёолох 

Аргачлалын 3.6-д заасны дагуу дараах байдлаар шалгуур үзүүлэлтийг томьёолов. 

ХОЁР. ХЭРЭГЖҮҮЛЭХ ҮЕ ШАТ

	Хэрэгжүүлэх үе шатны гол зорилго нь хэрэгцээтэй, шаардлагатай байгаа ач холбогдол бүхий мэдээллийг цуглуулах ажиллагааг үнэлгээ хийж байгаа субьект нь ажил болгон гардаж хийх явдал юм.

	Үнэлгээ хийж байгаа субьектэд дараах мэдээлэл бэлэн байна. Үүнд:

- Бэлэн байгаа мэдээллийг цуглуулах

· Хууль, эрх зүйн акт  
· Нийгмийн даатгалын сангаас олгох тэтгэвэрийн тухай хууль, 2003
· Цэргийн алба хаагчийн тэтгэвэр, тэтгэмжийн тухай хууль, 1994
· Монгол Улсын хилийн тухай хууль, 2016
· Цагдаагийн албаны тухай хууль, 2017
· Дотоодын цэргийн тухай хууль, 2017 
· Гамшгаас хамгаалах тухай хууль, 2017
· Шүүхийн шийдвэр гүйцэтгэх тухай хууль, 2017
· Монгол Улсын Их Хурлын 2021 оны 1 дүгээр сарын 22-ны өдрийн 12 дугаар тогтоолоор баталсан “Монгол Улсын хууль тогтоомжийг 2024 он хүртэл боловсронгуй болгох үндсэн чиглэл”, 2021

ГУРАВ.ҮНЭЛЭХ ҮЕ ШАТ

	ЦАХТТтХ-ийн 10 дугаар зүйлийн 1 дэх хэсэгт заасан шалтгаанаар цэргийн алба хаагч нас барах тохиолдол гарч байгаагаас шалтгаалан мөн хуулийн 14, 20 дугаар зүйлд заасан тэтгэвэр, тэтгэмжийг түүний ар гэрт олгож байгаа нь Хүснэгт 1-ээс харж болохоор байна. 

	Иймд цаашид нэмж мэдээлэл цуглуулах шаардлагагүйн дээр тус мэдээлэл нь хангалттай бодит мэдээлэл гэж үнэлгээ хийсэн субьектийн хувьд үзэж байна. Иймд цаашид дээр дурдсан шалтгаанаар тэтгэвэр, тэтгэмж олгож байгаа нь ЦАХТТтХ-ийн 10, 14, 20 дугаар зүйл нь уг хуулийн зорилт, хэрэгцээ, шаардлагатай нийцэж байгаа эсэхийг шалгах шаардлагатай.

	3.1. “Зорилгод хүрсэн түвшин” шалгуур үзүүлэлтийн хүрээнд үнэлсэн байдал

ЦАХТТтХ-ийн 1 дүгээр зүйлд тус хуулийн зорилтыг “Энэ хуулийн зорилт нь Зэвсэгт хүчин, хилийн ба дотоодын цэрэг, тагнуул, төрийн тусгай хамгаалалт, цагдаа, шүүх шинжилгээний болон авлигатай тэмцэх, онцгой байдлын асуудал эрхэлсэн болон шүүхийн шийдвэр гүйцэтгэх байгууллагын генерал, офицер, ахлагч, түрүүч, байлдагч, цэрэг, цагдаагийн сургуулийн сонсогч /энэ хуульд цаашид "цэргийн алба хаагч" гэх/ нарт тэтгэвэр, тэтгэмж тогтоож, олгохтой холбогдсон харилцааг зохицуулахад оршино.” гэж заажээ. Үүнээс харахад зөвхөн цэргийн алба хаагчид тэтгэвэр, тэтгэмж тогтоож, олгохтой холбогдсон харилцааг зохицуулахаар заасан байна. 

Үнэлгээний зүйл №1
	10 дугаар зүйл. Хөдөлмөрийн чадвар алдсаны тэтгэвэр авах эрх
/Энэ зүйлийн гарчигт 2010 оны 7 дугаар сарын 02-ны өдрийн хуулиар өөрчлөлт оруулсан/
1.Дор дурдсан шалтгаанаар хөдөлмөрийн чадвар алдсан цэргийн алба хаагч хөдөлмөрийн чадвар алдсаны тэтгэвэр тогтоолгон авах эрхтэй:
/Энэ хэсэгт 2010 оны 7 дугаар сарын 02-ны өдрийн хууль, 2016 оны 9 дүгээр сарын 01-ний өдрийн хуулиар тус тус өөрчлөлт оруулсан/
1/ байлдааны талбар, энхийг дэмжих ажиллагаанд үүрэг гүйцэтгэх, террорист үйлдлийн сөрөг тусгай ажиллагаанд оролцох, байлдааны галт хэрэгслээр буудлага хийх, дэлбэрэх бодис, тэсэлгээний хэрэгсэл, аюултай хорт бодистой үүргийнхээ дагуу харьцах, гамшиг, онцгой нөхцөлийн байдалд ажиллах, улсын хил, онц чухал объектыг хамгаалсны улмаас;
/Энэ заалтад 1999 оны 6 дугаар сарын 10-ны өдрийн хууль, 2002 оны 5 дугаар сарын 17-ны өдрийн хууль, 2004 оны 4 дүгээр сарын 23-ны өдрийн хуулиар тус тус нэмэлт, 2005 оны 5 дугаар сарын 26-ны өдрийн хуулиар өөрчлөлт, 2009 оны 12 дугаар сарын 03-ны өдрийн хуулиар нэмэлт, 2010 оны 5 дугаар сарын 20-ны өдрийн хуулиар өөрчлөлт оруулсан, энэ заалтыг 2010 оны 7 дугаар сарын 02-ны өдрийн хуулиар өөрчлөн найруулсан/
2/ энэ зүйлийн 1 дэх хэсгийн 1-д зааснаас бусад албан үүрэг гүйцэтгэхтэй холбогдсон ослын улмаас;
3/ албан үүрэг гүйцэтгэхтэй холбогдолгүй осол, тарилгын дараахь хүндрэл, ердийн өвчний улмаас.
/Энэ заалтад 2000 оны 4 дүгээр сарын 20-ны өдрийн хуулиар нэмэлт орсон/
2.Цэргийн үүрэгтэн дайчилгаатай сургууль, цугларалтад оролцож байхдаа, цэргийн жинхэнэ албанаас халагдсан байлдагч, түрүүч орон нутагтаа хүргэгдэх үед хөдөлмөрийн чадвар алдсан бол энэ хуульд заасны дагуу хөдөлмөрийн чадвар алдсаны тэтгэвэр тогтоолгон авах эрхтэй.
/Энэ заалтад 2018 оны 6 дугаар сарын 27-ны өдрийн хуулиар өөрчлөлт оруулсан./
/Энэ хэсэгт 2010 оны 7 дугаар сарын 02-ны өдрийн хуулиар өөрчлөлт оруулсан/



Үнэлгээний зүйл №2
	14 дүгээр зүйл. Тэжээгчээ алдсаны тэтгэврийн хэмжээ
1.Цэргийн алба хаагч /байлдагч, түрүүчээс бусад/энэ хуулийн 10 дугаар зүйлийн 1 дэх хэсгийн 1,2-т заасан шалтгаанаар нас барсан бол түүний авч байсан сарын дундаж цалин хөлснөөс дор дурдсан хувиар бодож тэжээгчээ алдсаны тэтгэвэр тогтооно:
/Энэ хэсэгт 2016 оны 9 дүгээр сарын 01-ний өдрийн хуулиар өөрчлөлт оруулсан/
1/ хөдөлмөрийн чадваргүй 3, түүнээс дээш хүнтэй бол 100 хувь;
2/ хөдөлмөрийн чадваргүй 2 хүнтэй бол 75 хувь;
3/ хөдөлмөрийн чадваргүй 1 хүнтэй бол 50 хувь.
2.Энэ зүйлийн 1 дэх хэсэгт зааснаар тогтоосон тэжээгчээ алдсаны тэтгэвэр дээр энэ хуулийн 10 дугаар зүйлийн 1 дэх хэсгийн 1-д заасан шалтгаанаар нас барсан бол тэтгэвэр тогтоолгосон цалин хөлсний 15 хувиар, мөн зүйлийн 1 дэх хэсгийн 2-т заасан шалтгаанаар нас барсан бол 10 хувиар тус тус нэмэгдэл олгоно.
/Энэ хэсгийг 2010 оны 7 дугаар сарын 02-ны өдрийн хуулиар өөрчлөн найруулсан/
3.Цэргийн алба хаагч /байлдагч, түрүүчээс бусад/ энэ хуулийн 10 дугаар зүйлийн 1 дэх хэсгийн 3-т заасан шалтгаанаар нас барсан бол түүний авч байсан сарын дундаж цалин хөлсний 60 хувьд ногдох хэсгээс энэ зүйлийн 1 дэх хэсэгт заасан хувь хэмжээгээр бодож тэжээгчээ алдсаны тэтгэвэр тогтооно.
/Энэ хэсэгт 2016 оны 9 дүгээр сарын 01-ний өдрийн хуулиар өөрчлөлт оруулсан/
4.Цэргийн жинхэнэ албаны байлдагч, түрүүч, дайчилгаатай сургууль цугларалтад оролцож байгаа цэргийн үүрэгтэн нас барсан бол цэргийн албанд татагдахын өмнө авч байсан сарын дундаж цалин хөлснөөс, хэрэв ажил хөдөлмөр эрхэлж байгаагүй бол Засгийн газраас тогтоосон тухайн үеийн хөдөлмөрийн хөлсний доод хэмжээнээс энэ зүйлийн 1-3 дахь хэсэгт заасан хувь хэмжээгээр бодож тэтгэвэр тогтооно.
/Энэ заалтад 2018 оны 6 дугаар сарын 27-ны өдрийн хуулиар өөрчлөлт оруулсан./
5.Тэжээгчээ алдсаны тэтгэврийн доод хэмжээ нь Засгийн газраас тогтоосон хөдөлмөрийн хөлсний доод хэмжээний 75 хувиас багагүй байна.
6.Нийгмийн даатгалын сангаас олгох тэтгэврийн тухай хуулийн 16 дугаар зүйлийн 16.1-д заасан гэр бүлийн хөдөлмөрийн чадваргүй гишүүний хоёр тэжээгч нь нас барсан тохиолдолд тэжээгчээ алдсаны тэтгэврийг нас барсан хоёр цэргийн алба хаагчийн авч байсан цалин хөлсний нийлбэрээс Цэргийн алба хаагчийн тэтгэвэр, тэтгэмжийн тухай хуулийн 14 дүгээр зүйлд заасан хувь хэмжээгээр бодож тогтооно.
/Энэ хэсэгт "Нийгмийн даатгалын сангаас олгох тэтгэвэр, тэтгэмжийн тухай хуулийн 12 дугаар зүйлийн 1 дэх хэсгийн 1, 2, 3-т" гэснийг "Нийгмийн даатгалын сангаас олгох тэтгэврийн тухай хуулийн 16 дугаар зүйлийн 16.1-д" гэж 2023 оны 07 дугаар сарын 07-ны өдрийн хуулиар өөрчлөлт оруулсан бөгөөд 2024 оны 01 дүгээр сарын 01-ний өдрөөс эхлэн дагаж мөрдөнө./
/Энэ хэсгийг 2017 оны 1 дүгээр сарын 26-ны өдрийн хуулиар нэмсэн/




Үнэлгээний зүйл №3
	20 дугаар зүйл. Нас барагчийн ар гэрт олгох тэтгэмж
/Энэ зүйлийн гарчигт 2010 оны 7 дугаар сарын 02-ны өдрийн хуулиар өөрчлөлт оруулсан/
1.Цэргийн алба хаагч, түүнчлэн дайчилгаатай сургууль цугларалтад оролцож байгаа цэргийн үүрэгтэн нас барахад түүний оршуулгад зориулан нас барагчийн ар гэрт олгох тэтгэмж олгоно.
/Энэ хэсэгт 2010 оны 7 дугаар сарын 02-ны өдрийн хууль, 2016 оны 9 дүгээр сарын 01-ний өдрийн хуулиар тус тус өөрчлөлт оруулсан/
/Энэ заалтад 2018 оны 6 дугаар сарын 27-ны өдрийн хуулиар өөрчлөлт оруулсан./
2.Оршуулгын тэтгэмж Засгийн газраас тогтоосон хөдөлмөрийн хөлсний доод хэмжээний 6 сарын нийлбэртэй тэнцүү байна.
/Энэ хэсгийг 2002 оны 11 дүгээр сарын 21-ний өдрийн хуулиар хүчингүй болсонд тооцсон/




Гэсэн хэдий ч ЦАХТТтХ-ийн 19 дүгээр зүйлийн 4 дэх хэсэгт “... тэдний ар гэрт нэг удаа олгоно.” гэж заасан байх тул хууль тогтоогчийн зүгээс тогтоосноос харвал хэрэв цэргийн алба хаагч нас барсан бол ар гэрт олгох боломжтойгоор зохицуулжээ.

Төлөвлөх үе шатанд үнэлгээ хийсэн субьектийн зүгээс шалгуур үзүүлэлтийг “Нас барсан цэргийн алба хаагчийн гэр бүлд ЦАХТТтХ-ийн 10 зүйлд заасан урьдчилсан нөхцөлийн дагуу 14, 20 дугаар зүйлд заасан тэтгэвэр, тэтгэмж нь тэдний цаашдын амьдралын баталгаа болж чадаж байгаа эсэх” гэж тодорхойлсон тул цаашид томьёолсон шалгуур үзүүлэлтийн дагуу цааш шалгав.

ЦАХТТтХ-ийн 14, 20 дугаар зүйлд заасан тэтгэвэр, тэтгэмж нь нас барсан цэргийн алба хаагчийн гэр бүлд цаашдын амьдралын баталгаа болж чадахгүй байгаа нь практик дээр харагддаг тул мөн хуулийн 10, 14, 20 дугаар зүйлд холбогдох өөрчлөлт хийх хэрэгцээ, шаардлага байгааг харуулж байна.

ДӨРӨВ.ДҮГНЭЛТ

	Иймд цэргийн алба хаагчдын нийгмийн баталгаа, тэдгээрийн ар гэр өнөөдрийн нийгэмд гэр бүлийн нэг гишүүнгүйгээр үргэлжлүүлэн амьдрахад шаардлагатай нийгэм хамгааллын харилцааг зохицуулах, холбогдох эрх зүйн зохицуулалтад өөрчлөлт оруулах шаардлагатай байна.

